
2005EKO IRAILAREN 19KO GOBERNU BILKURA

=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GIZARTE ONGIZATE, KIROL ETA GAZTERI DEPARTAMENTUA

==================================================

Iruñean buru-nahaste larria duten pertsonei laguntzeko esku hartze soziokomunitarioko taldearen kudeaketa kontratatzea onetsi da
_________________________________________________________________



Nafarroako Gobernuak baimena eman du Iruñean buru-nahaste larria duten pertsonei laguntzeko esku hartze soziokomunitarioko taldearen kudeaketa kontratatzeko.


Baimen hau ezinbestekoa da kontratazioak hainbat urtetarako gastua berekin dakarrelako. Zehatz-mehatz, denera 249.645 euroko gastua da, eta horietarik 18.932 ordainduko dira 2005eko aurrekontuen kargura, eta gainerakoa (230.713 euro) 2006ko aurrekontuekin ordainduko dira.

Kontratazio hau egiten da Gizarte Ongizate, Kirol eta Gazteri Departamentuak, Osasun Departamentuaren laguntzaz, egin duen proposamenari erantzuteko. Izan ere, programa bat jarri nahi dute abian oinarrizko zerbitzuen sarea duena, batez ere gizarte arlokoak, buruko gaixotasun larria duen pertsonari laguntza, birgaitzea eta gizarteratzea bermatzeko xedez.

EKONOMIA ETA OGASUN DEPARTAMENTUA

=====================================
“Interneten sartzeko toki publikoak II” programari Atxikitzeko Hitzarmena sinatzeko baimena eman du Gobernuak
_________________________________________________________________



Nafarroako Gobernuak baimena eman dio Ekonomia eta Ogasun kontseilariari hitzarmen bat egin dezan “Interneten sartzeko toki publikoak II (Telecentros.es)” programari atxikitzeko. Aurrekontua 75.000 eurokoa da eta 2005tik 2008ra bitarteko ekitaldietan finantzatuko da.


Aipatu Hitzarmena Red.es erakunde publikoak eta Udalerri eta Probintzien Federazioak sinatu zuten eta haren bidez telezentroak ezarri nahi dira hainbat herritan dagokien ekipamendu informatikoarekin (zortzi ordenagailu, inprimagailuak, toki arloko sarea, konektibitatea eta abar).
Gobernuak mugaz gaindiko lurralde-informazioaren Europako proiektu batean parte hartuko du

_________________________________________________________________



Nafarroako Gobernuak erabaki du gaurko bilkuran partaide-lider gisa parte hartuko duela Europako proiektu batean Europako erregioen mugaz gaindiko lurralde-informazioaren erabilpenari zerbitzuak eta konponbideak emateko helburu duena.

Proiektuaren izena “Cross-border Spatial Information System with high Added Value (CROSS-SYS)” eta 2005 eta 2006 urteetan zehar garatuko da, 623.755 euroko aurrekontuarekin. Zenbateko horietarik, 306.877 euro Europako Batasunaren FEDER kohesio fondoen bidez finantzatuko dira, Interreg IIIC Change Borders izeneko programaren barrenean.

Nafarroako Gobernuak elurra kentzeko hortza laga dio Armañanzasko Udalari
_________________________________________________________________


Nafarroako Gobernuak dohainik lagako dio Armañanzasko Udalari elurra kentzeko hortz bat, neguan bide-garbiketa behar bezala egin dezan. Horrela erabaki du Gobernuak gaurko bilkuran. 

BESTELAKO GAIAK

================


Arestian aipatutakoez landara, Gobernuak ondoko gai hauek ere onetsi ditu gaurko bilkuran:

Industria eta Teknologia, Merkataritza eta Lan Departamentua

· 22.800 euroko gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko.

Kultura eta Turismo Departamentua

· Gobernuak hainbat urtetarako dirulaguntza eman dio Tuterako Udalari Gaztambide Antzokia egokitzeko

Toki Administrazioko Departamentua

· Lapoblacion eta Meanoko proiektu desberdinek ukitzen dituzten ondasun eta eskubideen okupazioa presakoa dela deklaratu da

Osasun Departamentua
· Foru Lege proiektu bat onetsi da Osasun Publikoaren Institutuaren egitura organikoa aldatzeko

Nekazaritza, abeltzaintza eta Elikadura Departamentua

· Marañonen herrilur desafektazio bat onetsi da udal baskula bat jartzeko

